Odyans
Administratif

Yon Gid pou
Biznis yo

Depatman Afé Konsomaté (DCA) te kreye gid sa a
pou reponn kék kesyon komen konsénan odyans
administratif yo. Si biznis ou te resevwa yon Avi
Odyans ki soti nan DCA, gid sa a ap ede ou konprann
kisa yon odyans gen ladan.

Haitian Creole

Consumer Affairs




I. ENFOMASYON JENERAL

Biznis mwen te resevwa lod pou prezante nan yon odyans nan
Depatman Afé Konsomate. Kisa k ap pase nan yon odyans?

Nan yon odyans, yon Jij Lwa Administratif (ALJ) ap koute temwayaj

epi | ap pran prev kliyan an oswa reprezantan DCA, ak oumenm ak
temwen ou yo. Objektif odyans lan se pou bay pwopriyeté biznis lan
yon opotinite pou prezante devan yon ALJ ki jis ak san paspouki, epitou
pou prezante yon defans pou akizasyon an (yo) nan Avi Odyans lan.

Ki kote yo fé odyans yo?

Odyans yo fet nan Tribinal Administratif Afe Konsomaté, ki nan 11yém
etaj nan 66 John Street nan pwent sid Manhattan.

Kisa k ap pase si mwen pa prezante nan dat odyans lan?

Ou dwe soumét yon demann ekri pou yon nouvo dat odyans omwen
twa (3) jou ouvrab anvan dat ki pwograme pou odyans lan. Lét ou a ta
dwe endike rezon ki f&é ou p ap anmezi pou prezante nan odyans lan nan
dat ki pwograme a. ltilize YOUN nan metdd sa yo pou soumét demann
ekri ou pou yon nouvo dat odyans:
¢ Imel demann ou ba AdjournmentRequests@dca.nyc.gov (metod
prefere a) OSWA
¢ Fakse demann ou nan (212) 361-7766 OSWA
¢ \Joye demann ou pa lapos ba:
Director of Adjudication
NYC Department of Consumer Affairs
66 John Street, 11th floor
New York, NY 10038

Si ou pa resevwa notifikasyon Tribinal Administratif DCA ki endike
yo akode demann ou pou yon nouvo dat odyans ou, oumenm oswa
reprezantan ou dwe prezante nan dat orijinal odyans lan. (Al gade
seksyon “DESIZYON AN) pou jwenn sa k ap pase si ou pa prezante nan
yon dat ki pwograme pou odyans lan.)

Enpotan: Si ou te resevwa yon Avi Odyans ki gen yon nimewo
vyolasyon ki kobmanse avek let “CD” (ki vle di Rejis Konsomate), asire ou
voye yon kopi demann ou pou yon nouvo dat odyans pou kliyan an nan
adrés ki endike sou Avi Odyans lan. Yo ka bay refi pou demann ou pou
yon nouvo dat odyans si ou pa voye yon kopi ba kliyan an epi si ou pa
endike ou pa t f&é sa nan demann ou.



Kisa mwen ta dwe fé si biznis mwen resevwa yon vyolasyon *PL
pou aktivite san lisans?

Sispann aktivite san lisans lan imedyatman. You ka gen obligasyon
pou peye yon amann pou chak jou biznis ou t ap opere san yon lisans.
Pwopriyete a, yon anplwaye siperye sosyete, oswa yon reprezantan ki
gen otorizasyon ekri pou rezoud vyolasyon an sou non biznis ou ta dwe
vini nan Tribinal Administratif DCA nan 66 John Street san pedi tan pou
rankontre avek yon ofisye réegleman. Yon reprezantan otorize ta dwe
prepare yon fom Deklarasyon sou Séman pou pran Desizyon epi pou
fé pwopriyeté a oswa yon anplwaye siperye sosyete a siyen ak notarye li
anvan rankont lan avék yon ofisye réegleman. FOm sa a disponib padeye
gid sa a ak anliy nan sit web nyc.gov/consumers.

*Not: “PL” vle di Padlock Violation (vyolasyon kadna).

Eske mwen kapab aplike pou yon lisans anvan dat odyans lan?

Wi. Pou jwenn yon aplikasyon lisans oswa pou aplike pou kek lisans
anliy, ale nan sit web nyc.gov/consumers. Ou kapab rele 311 tou pou
mande pou yo voye pake aplikasyon lisans lan pou ou pa lapos.
Enpotan: Menmsi ou aplike pou yon lisans oswa menmsi ou jwenn yon
lisans anvan dat odyans lan, ou toujou dwe rezoud vyolasyon PL la nan

oswa anvan dat odyans lan oswa ou toujou dwe prezante pou odyans
nan dat odyans lan.

Il. FASON POU REZOUD YON VYOLASYON SAN

YON ODYANS

Eske mwen kapab rezoud vyolasyon an olye mwen prezante nan
yon odyans?

Si ou te resevwa yon Avi Odyans ki gen yon nimewo vyolasyon ki PA
komanse avék let “CD,” ou ka anmezi pou rezoud vyolasyon an anvan
dat odyans lan l& ou:

1. Peye amann *lét pwosedi pa lapds oswa anliy OSWA
2. Vini nan Tribinal Administratif DCA nan 66 John Street, 11yéem etaj,
anvan dat odyans lan ak I€ ou rankontre avék yon ofisye régleman. Pi

bon I& pou vini nan Tribinal la se a 2:00 p.m., lendi jiska vandredi.

*Nan seten ka, ou ka resevwa yon let pwosedi pa lapds anvan dat
odyans lan k ap ofri ou opotinite pou plede koupab epi pou peye yon



amann redui olye yon prezante nan odyans lan. Si ou peye amann redui
a anvan dat odyans lan, ou p ap gen obligasyon pou konparét pou yon
odyans nan Tribinal Administratif DCA.

Ki fom peman yo aksepte?

Ou ka peye régleman an oswa amann lét pwosedi a avek chek, manda
postal (money order), oswa kat kredi (anliy seélman).

Kisa k ap pase si mwen rezoud ka mwen aveék kliyan an anvan dat
odyans lan?

Si oumenm ak kliyan an rezoud plent kliyan an anvan dat odyans lan,
kliyan an ta dwe fé DCA konnen sa alekri pou endike kliyan an pa vle fé
odyans lan. Kliyan an ta dwe fé DCA konnen sa anvan dat odyans lan
avek YOUN nan metdd sa yo:
¢ Imel Isettled@dca.nyc.gov OSWA
¢ Faks (212) 487-4390 OSWA
¢ Notifikasyon ekri pa lapos pou voye ba:

NYC Department of Consumer Affairs

Attn: Legal Compliance and Fitness

42 Broadway, 9th floor

New York, NY 10004

lll. FASON POU PREPARE POU ODYANS OU

Kijan mwen ta dwe prepare pou odyans mwen?

Menmsi ou pa gen obligasyon pou prezante nan odyans lan avek yon
avoka, ou ka vle konsilte yon avoka anvan odyans lan. Ou ta dwe revize
Iwa (yo) ak/oswa reg (yo) yo akize ou vyole a. Ou ka vle tou revize reg ki
aplike nan odyans administratif yo nan DCA, epi ou kapab jwenn yo nan
Tit 6 Rég Vil Nouyok, Seksyon 6-01 jiska 6-45.

Ou ka jwenn tout lwa ak rég Vil Nouyok, tankou Lwa ak Rég Pwoteksyon
Konsomate anliy nan sit wéb nyc.gov/consumers. Pou itilite ou, seksyon
Lwa enpotan Eta Nouyok ak/oswa Lwa ak Reg Vil Nouyok ki gouvene
kategori DCA bay lisans yo disponib kdm dokiman ou kapab telechaje
nan sit web nyc.gov/consumers.

Ou ta dwe revize tou enfomasyon dosye ou epitou ou ta dwe rasanble
ak dganize tout prév ou pou ou kapab prezante dosye ou ba jij la nan
yon mannye oganize.



Ki prév mwen ta dwe pote nan odyans lan?

Ou ta dwe ale avek nenpot dokiman ak/oswa temwen ki kapab ede ou
pwouve defans ou. Pami dokiman yo, ka genyen:

® resi yo

e foto yo

e yon apantaj (si yo akize ou kobm moun k ap opere yon kafe sou

twotwa san yon lisans)

e lisans

¢ dosye biznis lan

e chek yo

¢ kontra yo

¢ estimasyon yo

Paske jij la ap bezwen konséve swa orijinal dokiman ou yo oswa yon

kopi chak dokiman ou yo, epi ou ka gen obligasyon pou bay yon kopi
pou reprezantan DCA oswa pou kliyan an, asire ou pote DE kopi nan

chak dokiman nan odyans lan.

Kisa yon “demann dekouvét enfomasyon” ye?

Yon demann dekouvét enfomasyon se yon demann ekri pou kopi
dokiman ak non temwen y ap mennen nan odyans lan. Oumenm (biznis
lan) ak pati opoze a gen dwa pou sevi demann dekouvet enfomasyon
youn pou |ot.

Kisa mwen ta dwe fé si mwen resevwa yon demann dekouvét
enfomasyon nan DCA oswa kliyan an?

Ou dwe voye ba pati opoze a kopi nenpot dokiman ak non nenpot
temwen ou gen entansyon mennen nan odyans lan. Pati opoze a dwe
resevwa dokiman sa yo omwen de (2) jou ouvrab anvan odyans lan.

IV. JOU ODYANS LAN

Eske mwen bezwen yon avoka reprezante mwen oswa éske mwen
dwe ale avék yon avoka nan odyans lan?

Menmsi li pa obligatwa, ou ka chwazi pou yon avoka prezante avék ou
nan odyans lan.



Eske mwen bezwen pwop entéprét mwen nan odyans lan?

Ou ka pa itilize pwop entépréet ou nan odyans lan. Ofisye regleman
an ap fé aranjman pou gen yon entépret “ofisyel” ki disponib nan
telefon pou nenpot pati oswa temwen ki bezwen yon entépréet pandan
konferans pou régleman an ak pandan odyans lan. (Al gade “Sa k ap
pase nan jou odyans lan?” pou jwenn enfomasyon sou konferans pou
reégleman an.)

Avek kimoun mwen kapab prezante nan odyans lan?

Nenpot moun kapab akonpaye ou nan odyans lan, epitou nenpot moun
ki konnen dosye ou kapab bay temwayaj nan odyans lan kom yon

temwen sou non ou. Ou ka otorize yon avoka tou oswa yon moun ki pa
avoka pou reprezante ou nan odyans lan oswa pou prezante sou non ou.

Kisa k ap pase nan jou odyans lan?

Asire ou rive alé pou odyans ou. Y ap mande oumenm (ak reprezantan
ou, si ou gen youn) pou ranpli yon Avi Konparisyon. Asire ou bay imel
ou nan Avi Konparisyon an pou ou kapab resevwa enfomasyon enpotan
sou dosye ou rapid ak fasil.

Si ou te resevwa yon Avi Odyans ki gen yon vyolasyon ki PA komanse
avek let “CD,” oumenm ak/oswa reprezantan ou ap rankontre avek yon
ofisye régleman pou yon konferans pou régleman anvan ou prezante
devan yon ALJ pou yon odyans. Ofisye regleman an ap eksplike ou
akizasyon an (yo), epitou | ap ofri ou posiblite pou plede koupab pou
akizasyon an (yo) pou kapab jwenn yon sanksyon redui.

Si ou te resevwa yon Avi Odyans ki gen yon nimewo vyolasyon Ki
komanse avek lét “CD,” oumenm ak reprezantan ou (si ou gen youn) ak
kliyan an ap rankontre avek yon ALJ pou yon konferans pou régleman.
ALJ a ap eseye ede ou ak kliyan an jwenn yon ako pou rezoud konfli a
san nou pa gen pou prezante nan yon odyans.

Pou kisa mwen gen pou patisipe nan yon konferans pou régleman?
Anjeneral, li nan pi bon enteré pati yo pou rezoud yon dosye olye yo ale
nan yon odyans. Regleman yo ekonomize tan, eneji ak resous ki nesesé
pou pwouve dosye yo nan yon odyans pou pati yo.

Kisa k ap pase pandan yon odyans?

Oumenm ak temwen ou yo, temwen ak/oswa reprezantan DCA, ak/oswa



kliyan an ak temwen kliyan an ak reprezantan kliyan an ap prezante
devan yon ALJ. ALJ a ap louvri yon aparey anrejistre epi | ap fe yon
anrejistreman ofisyel odyans lan. ALJ ap fé temwen yo fé seman anvan
temwen yo bay temwayaj yo. Anjeneral, temwen DCA yo ak kliyan ak
temwen kliyan an ap bay temwayaj yo epi y ap prezante prév yo anvan.
Y ap ba ou opdtinite pou poze chak temwen kesyon. Apre pati opoze
a fin prezante dosye li, w ap gen opotinite pou bay temwayaj ou epitou
pou prezante temwen ou yo ak |6t préev pou sipote defans ou. ALJ a ka
poze nenpot temwen kesyon pandan y ap bay temwayaj yo.

V. DESIZYON AN

Kilé m ap resevwa desizyon an?

ALJ ap pran yon desizyon apre odyans lan fini epitou w ap resevwa
desizyon an pa lapds oswa nan imeél si ou bay DCA yon imel. Nan pifo
ka yo, ou ka espere resevwa yon desizyon nan 30 jou apre finisman
odyans lan.

Eske mwen kapab fé apél kont desizyon an?

Wi. Ou gen dwa pou fé yon apeél kont desizyon devan Direkte Jijman an.
Desizyon ou resevwa pa lapds la ap gen ladan enstriksyon sou fason
pou fe apél la. Pou jwenn [0t enfomasyon, ale nan sit web
nyc.gov/consumers oswa rele 311 epi mande pou “Mizajou nan
Odyans Kliyan.”

Kisa k ap pase si mwen pa fé prezante nan dat ki pwograme pou
odyans lan?

Si ou pa prezante nan dat ki pwograme pou odyans lan, yon pran yon
desizyon-pa-defo kote y ap jwenn ou koupab pou akizasyon an (yo),
y ap ddone ou pou peye yon amann pou chak akizasyon, epitou y ap
odone ou pou peye yon amann adisyonel poutét pou pa prezante nan
odyans lan. Answit, yo ka sispann oswa anile lisans ou.

Eske mwen kapab fé apél kont desizyon-pa-defo?

Wi. Si ou rate odyans lan epi ou resevwa yon desizyon-pa-defo, ou
gen dwa pou fé yon mosyon pou retire desizyon-pa-defo a epitou pou
mande yon nouvo odyans. W ap gen obligasyon pou bay yon rezon
valab ki fé ou pa t prezante nan odyans lan, ak bon defans pou chak
akizasyon. Desizyon ou resevwa pa lapos la ap gen ladan enstriksyon
sou fason pou fé mosyon pou elimine desizyon an. Pou jwenn Iot
enfdomasyon, ale nan sit web nyc.gov/consumers oswa rele 311 epi
mande pou “Mizajou nan Odyans Kliyan.”



Department of
Consumer Affairs

DEKLARASYON SOU SEMAN KI BAY OTORIZASYON POU PRAN DESIZYON

Dat:

Nimewo Vyolasyon an (f¢ wonn nan yon kod): PL / LL / CL / TP / WH / OL / WS

Non mwen se:

Mwen SEMANTE pou sa ki anba la a:

1) Mwen se pwopriyete a oswa yon anplwaye sipery¢ sosyete

Non Konplé Biznis lan

Ki nan adres

Adres Konplé Biznis lan

2) Mwen otorize , ki gen telefon
Non Reprezantan Otorize a

nimewo a se epi ki gen imel ki se

, pou f¢ yon ako pou vyolasyon ki endike anwo

a sou non biznis mwen.

3) Mwen rekonét mwen oswa biznis mwen ap respekte kondisyon akoz reprezantan

otorize mwen siyen an.

Sémante devan mwen nan jou
Siyati Pwopriyete/Ofisye Siperye ,20

Ekri non an 1ét detache Note Piblik

OSWA

So Sosyete a



Depatman Afé Konsomaté Vil Nouyok asire kliyan yo
ak biznis yo jwenn avantaj nan yon espas mache Ki jis
ak dinamik. Pou jwenn 10t enfomasyon sou Depatman
an, ale nan sit wéb nyc.gov/consumers

Si ou gen yon plent ki asosye ak kliyan, rele DCA
nan 311 oswa (212) NEW-YORK.

Anplwaye Minisipalite Vil Nouyok pa gen pémisyon
pou mande oswa pou aksepte anyen ki gen vale,
tankou lajan, kado, oswa poubwa pou fe djob yo.
Pou rapote koripsyon, kontakte Depatman Anket Vil
Nouyok nan sit web www.nyc.gov/doi

e
Enprime sou 30%

papye resikle ki
sevi deja





